
Toot Gayi Thi Ummeedein, Sab Toot Gayi Thi Aas
Haar Ke Duniya Se Main Aayi Baba Tere Paas
Ek Tujhpe HI Tha Sanwre Mujhko Vishwas
Teri Rehmat Se Bachi Hai Mere Tan Mein Saans

Jabse Baba Ke Dar Pe Hum Jaane Lage
Har Khushi Mil Gayi Dekhte Dekhte
Kal Talak Ek Raah Na Dikhti Thi Ab
Manzilen Mil Gayi Dekhte Dekhte
Jabse Baba Ke…………

Kya Bataaun Main Tumko Kahani Meri
Kitni Benoor Thi Zindagani Meri
Shyam Ne Jabse Pakda Hai Daaman Mera
Zindagi Saj Gayi Dekhte Dekhte
Sanwre Ke Karam Se Udaasi Meri
Khushiyo Mein Dhal Gayi Dekhte Dekhte
Jabse Baba Ke………….

Mujhse Nazren Milaane Se Katraate The
Kal Talak Pher Kar Munh Ko Wo Jaate The
Wo HI Aakar Gale Se Lagane Lage
Berukhi Tal Gayi Dekhte Dekhte
Shyam Ki Rehmato Ka Asar Ye Hua
Baat Sab Ban Gayi Dekhte Dekhte
Jabse Baba Ke…………

Sanwra Jo Karam Mujhpe Karta Nahi
Mera Naamo Nisha Jag Mein Milta Nahi
Shyam Ne Sharma Pe Aisa Ehsaan Kiya
Har Bala Tal Gayi Dekhte Dekhte
Kal Talak Hasratein Dil Mein Jo Thi Dabi
Phir Se Wo Pal Gayi Dekhte Dekhte
Jabse Baba Ke…………

